
RAQAMLI IQTISODIYOT SHAROITIDA TIBBIY 
INSON KAPITALINI RIVOJLANTIRISH: 
RAQAMLI KOMPETENSIYALAR VA TA’LIM 

Annotatsiya. Ushbu maqolada raqamli iqtisodiyot sharoitida tibbiy inson kapitalini rivojlantirishning mazmuni, tarkibiy 
qismlari va ustuvor yo’nalishlari ko’rib chiqiladi. Stol, qiyosiy va dinamik tahlillar yordamida investitsiya tendentsiyalari 
va raqamli kompetensiyalarning oltita guruhi taqqoslanadi. Tibbiyot xodimlari uchun vertikal o’qitish modelidan uzluksiz, 
modulli professional rivojlanish modeliga o’tish taklif etiladi.

Kalit so‘zlar: raqamli iqtisodiyot, inson kapitali, tibbiy ta’lim, raqamli kompetensiya, sun’iy intellekt, teletibbiyot, uzluksiz 
kasbiy rivojlanish.

Аннотация. В статье исследуются содержание, компоненты и приоритеты развития медицинского человеческого 
капитала в условиях цифровой экономики. На основе кабинетного, сравнительного и динамического анализа 
сопоставлены инвестиционные тенденции и шесть групп цифровых компетенций. Предложен переход от 
вертикальной модели подготовки к непрерывной модульной модели профессионального развития медицинских 
кадров.

Ключевые слова: цифровая экономика, человеческий капитал, медицинское образование, цифровые компетенции, 
искусственный интеллект, телемедицина.

Abstract. This article examines the content, components and development priorities of medical human capital in the 
digital economy. Desk research, comparative analysis, trend analysis and competency profiling are applied. The findings 
indicate stronger development of six digital competency groups under digitally enabled education and support a shift from 
a vertical, one-off training model to continuous modular professional development.

Keywords: digital economy, human capital, medical education, digital competence, artificial intelligence, telemedicine.

K I R I S H
Raqamli texnologiyalar iqtisodiy faoliyat, davlat boshqaruvi va ijtimoiy xizmatlar ko‘rsatish mexanizmlarini 

tubdan o‘zgartirmoqda. Sog‘liqni saqlashda elektron tibbiy yozuvlar, klinik qarorni qo‘llab-quvvatlash tizimlari, 
sun’iy intellekt (SI), katta ma’lumotlar va teletibbiyot vositalari shifokorning kasbiy faoliyatiga yangi talablar 
qo‘ymoqda. Shu jumladan tibbiy ta’limning natijasi faqat klinik bilimlar bilan cheklanib qolmasdan balki 
ma’lumotlar bilan ishlash, raqamli xavfsizlik, masofaviy hamkorlik va algoritmik tavsiyalarni tahliliy baholash 
kompetensiyalari bilan ham o‘lchanishi mumkin.

O‘zbekistonda mazkur yo‘nalish 2025-yil 19-maydagi PF–88-son Farmon va PQ–185-son qarorda 
belgilangan sog‘liqni saqlash tizimini modernizatsiya qilish vazifalari bilan uyg‘unlashadi.1 Ushbu hujjatlar 
boshqaruvning yangi tamoyillari, xizmatlar sifati, axborot-kommunikatsiya infratuzilmasi va raqamli jarayonlarni 
rivojlantirish uchun institutsional asos yaratadi.

Inson kapitali nazariyasining klassik yondashuvida ta’lim, kasbiy tayyorgarlik va salomatlikka sarflangan 
resurslar shaxsning unumdorligi hamda daromad salohiyatini oshiruvchi investitsiya sifatida talqin qilinadi. 
Endogen o‘sish nazariyasi esa bilim va texnologiyani iqtisodiy o‘sishning ichki manbasi sifatida izohlaydi.2 

1	  O‘zbekiston Respublikasi Prezidentining 2025-yil 19-maydagi PF–88-son Farmoni, V bo‘lim, 11–12-bandlar. URL: https://lex.uz/uz/
docs/-7534275

2	  . Becker G. S. Human Capital: A Theoretical and Empirical Analysis, with Special Reference to Education. 3rd ed. Chicago: University of 
Chicago Press, 1993. Foydalanilgan betlar: 17–29, 43–64. 

Raqamli muhitda ushbu konsepsiya kengayib, mutaxassisning texnologiyaga moslashish qobiliyati, ma’lumotlar 
savodxonligi va axloqiy mas’uliyatini ham qamrab oladi.

Tadqiqotning maqsadi –raqamli iqtisodiyot sharoitida tibbiy inson kapitalining tarkibini aniqlash, raqamli va 
an’anaviy ta’lim modellarining kompetensiyalar shakllanishiga ta’sirini qiyosiy baholash hamda tibbiy ta’limni 
transformatsiya qilish bo‘yicha amaliy takliflar ishlab chiqish.

M A V Z U G A  O I D  A D A B I Y O T L A R  S H A R H I
Tibbiy inson kapitalini tadqiq etishning nazariy asoslari insonning bilim, ko‘nikma va salomatligiga 

yo‘naltirilgan xarajatlarni kelgusidagi unumdorligini oshiruvchi investitsiya sifatida izohlaydigan klassik inson 
kapitali konsepsiyasiga borib taqaladi. Schultz ta’lim va kasbiy tayyorgarlikni iqtisodiy o‘sishning muhim 
manbasi sifatida asoslagan bo‘lsa.3 Becker inson kapitaliga investitsiyalarning individual daromadi, mehnat 
unumdorligi va ijtimoiy samaralar bilan bog‘liqligini tizimlashtirgan.4 Mazkur yondashuvlar tibbiyot xodimining 
kasbiy salohiyatini faqat diplom yoki ish staji bilan emas, balki muntazam yangilanib boradigan bilim va 
ko‘nikmalar zaxirasi bilan baholashga imkon beradi.

Romerning endogen texnologik o‘sish nazariyasida bilim va innovatsiya iqtisodiy rivojlanishning tashqi 
emas, ichki omili sifatida talqin qilinadi.5 Raqamli iqtisodiyot sharoitida ushbu g‘oya tibbiy inson kapitalining 
mazmunini kengaytiradi, klinik bilimlar bilan bir qatorda ma’lumotlar savodxonligi, algoritmik fikrlash, raqamli 
hamkorlik va texnologik o‘zgarishlarga moslashuvchanlik ham unumdorlik omiliga aylanadi. Demak raqamli 
kompetensiyalar tibbiyot xodimining qo‘shimcha xususiyati emas, uning zamonaviy kasbiy kapitalining tarkibiy 
qismidir.

OECD sog‘liqni saqlash tizimida ma’lumotlardan foydalanish samaradorligini tahlil qilib, raqamli 
infratuzilmaning o‘zi kutilgan natijani ta’minlamasligini ko‘rsatadi.6 Ma’lumotlarni to‘plash, almashish va klinik 
qarorlarga aylantirish uchun xodimlarning tegishli kompetensiyasi, institutsional boshqaruv hamda ishonchli 
axborot muhiti zarur. Bu xulosa tibbiy inson kapitaliga investitsiyalarni faqat ta’lim xarajatlari hajmi orqali emas, 
balki xodimning raqamli vositadan xavfsiz va natijador foydalanish qobiliyati orqali ham baholash lozimligini 
anglatadi.

JSSTning raqamli sog‘liqni saqlash bo‘yicha global strategiyasida boshqaruv, inson resurslari, 
interoperabellik, axborot xavfsizligi va aholining raqamli xizmatlardan foydalanish imkoniyati yagona 
ekotizimning o‘zaro bog‘liq elementlari sifatida ko‘riladi.7 Strategiya raqamli transformatsiyada kadrlar tayyorlash 
va institutsional salohiyatni texnologik yangilanish bilan parallel olib borishni talab qiladi. Shu sababli tibbiy 
ta’lim dasturlarida klinik fanlar, ma’lumotlar bilan ishlash, raqamli etika va kiberxavfsizlikni bir-biridan ajratilgan 
yo‘nalishlar sifatida emas, integratsiyalashgan kompetensiyalar majmui sifatida shakllantirish maqsadga 
muvofiq.

Topol SI va raqamli tibbiyotning rivojlanishi shifokorning o‘rnini oddiy tarzda egallamasligi, aksincha inson 
va texnologiya o‘rtasidagi vazifalar taqsimotini o‘zgartirishini ta’kidlaydi.8 Algoritmlar katta hajmdagi ma’lumotni 
tez qayta ishlashi mumkin, biroq klinik kontekstni anglash, bemor bilan empatik muloqot, etik tanlov va yakuniy 
javobgarlik tibbiyot xodimining asosiy roli bo‘lib qoladi. Shundan kelib chiqib, SI bo‘yicha ta’lim dasturlari 
faqat vositadan foydalanishni emas, uning natijasini tekshirish, tarafkashlik va xatolarni aniqlash hamda klinik 
qarorda mas’uliyatni saqlashni ham o‘rgatishi kerak.

Jahon iqtisodiy forumining mehnat bozori prognozlari texnologik o‘zgarishlar sababli ko‘plab kasblarda 
vazifalar va talab etiladigan ko‘nikmalar tarkibi tez yangilanayotganini ko‘rsatadi.9 Ushbu tendensiya tibbiy 
ta’limning bir martalik tayyorgarlik modelidan uzluksiz kasbiy rivojlanishga o‘tishini tezlashtiradi. Mikro-modullar, 
mikrosertifikatlar, elektron portfolio va ish joyidagi natijalar asosida baholash xodimning ehtiyojiga mos, qisqa 
va muntazam ta’lim sikllarini tashkil etishga yordam beradi.

Raqamli kompetensiyalarni rivojlantirish bemor xavfsizligi bilan ham bevosita bog‘liq. JSST xavfsiz 
bo‘lmagan tibbiy yordam jiddiy zarar va oldini olish mumkin bo‘lgan o‘limlarning muhim sabablaridan biri ekanini 

3	  4. Schultz T. W. Investment in Human Capital // American Economic Review. 1961. Vol. 51, No. 1. P. 1–17. Foydalanilgan betlar: 1–8.
4	  Becker G. S. Human Capital: A Theoretical and Empirical Analysis, with Special Reference to Education. 3rd ed. Chicago: University 

of Chicago Press, 1993. Foydalanilgan betlar: 17–29, 43–64.
5	  Romer P. M. Endogenous Technological Change // Journal of Political Economy. 1990. Vol. 98, No. 5. P. S71–S102. Foydalanilgan 

betlar: S71–S83.
6	  OECD. Health in the 21st Century: Putting Data to Work for Stronger Health Systems. Paris: OECD Publishing, 2019. Foydalanilgan 

betlar: 15–18, 173–181. DOI: 10.1787/e3b23f8e-en.
7	  World Health Organization. Global Strategy on Digital Health 2020–2025. Geneva: WHO, 2021. Foydalanilgan betlar: 13–18, 30–36.
8	  Topol E. Deep Medicine: How Artificial Intelligence Can Make Healthcare Human Again. New York: Basic Books, 2019. Foydalanilgan 

betlar: 13–16, 295–305.
9	  World Economic Forum. The Future of Jobs Report 2023. Geneva: WEF, 2023. Foydalanilgan betlar: 6–8, 37–43. URL: https://www.

weforum.org/publications/the-future-of-jobs-report-2023

qayd etadi.10 Elektron tibbiy yozuv, klinik qarorni qo‘llab-quvvatlash tizimi yoki teletibbiyot vositasidan noto‘g‘ri 
foydalanish mavjud xavflarni kuchaytirishi mumkin. Shu bois tibbiyot xodimining raqamli tayyorgarligi ma’lumot 
maxfiyligi, kiberxavfsizlik, algoritmik tavsiyani tanqidiy baholash va texnologik nosozlik sharoitida xavfsiz qaror 
qabul qilish kompetensiyalarini qamrab olishi zarur.

O‘zbekistonda tibbiy inson kapitalini raqamli rivojlantirishning institutsional asoslari PF–88-son Farmon va 
PQ–185-son qarorda belgilangan sog‘liqni saqlashni modernizatsiya qilish, boshqaruvni takomillashtirish va 
axborot-kommunikatsiya infratuzilmasini rivojlantirish vazifalari bilan mustahkamlangan.11 Biroq ko‘rib chiqilgan 
adabiyotlarda inson kapitali nazariyasi, raqamli sog‘liqni saqlash, SI va uzluksiz ta’lim masalalari ko‘pincha 
alohida tahlil qilinadi. O‘zbekiston sharoitida investitsiyalar dinamikasi bilan tibbiyot xodimlarining an’anaviy va 
raqamli kompetensiyalar profilini birlashtirib baholovchi tadqiqotlar yetarli emas. Mazkur ilmiy bo‘shliq ushbu 
tadqiqotda 2020–2026-yillar dinamikasini tahlil qilish va tibbiy ta’limning uzluksiz, modulli transformatsiya 
modelini asoslash zaruratini belgilaydi.

T A D Q I Q O T  M E T O D O L O G I YA S I
Tadqiqot dizayni tavsifiy-analitik xarakterga ega. Manba bazasini inson kapitali va endogen o‘sish 

nazariyasiga oid fundamental adabiyotlar, Jahon sog‘liqni saqlash tashkiloti (JSST) va Jahon iqtisodiy 
forumining hisobotlari, shuningdek O‘zbekiston Respublikasining sog‘liqni saqlash sohasiga oid normativ-
huquqiy hujjatlari tashkil etdi. Qidiruv va saralashda mavzuga bevosita aloqadorlik, manbaning institutsional 
ishonchliligi va nashrning mazmuniy yangiligi mezonlari qo‘llandi.

Empirik qismda 2020–2024-yillar analitik qatori va 2026-yil uchun kompetensiyalar prognozi qo‘llandi. 
2025–2026-yil qiymatlari 2020–2024-yillardagi o‘rtacha yillik o‘sish sur’ati “Compound Annual Growth Rate”, 
ya’ni o‘rtacha yillik murakkab o‘sish sur’ati. (CAGR) asosida ekstrapolyatsiya qilindi. Mazkur ko‘rsatkichlar 
rasmiy milliy statistika emas, balki tendensiyalarni namoyish etuvchi mualliflik analitik modeli sifatida talqin 
qilindi. Dinamik qator bo‘yicha mutlaq o‘zgarish, jami o‘sish va CAGR hisoblandi:

CAGR = (Vₜ / V₀)^(1/n) − 1
bu yerda V₀ –boshlang‘ich, Vₜ –yakuniy qiymat, n –yillar oralig‘i. Raqamli inson kapitalining integral ifodasi 

Iᵣ = Σ(wᵢ × xᵢ) ko‘rinishida qabul qilindi. xᵢ –normalangan kompetensiya ko‘rsatkichi, wᵢ –uning vazni. Vaznlar 
texnologik va klinik ustuvorliklar o‘zgarishiga qarab davriy qayta kalibrlanishi lozim.

Kompetensiyalar profili oltita yo‘nalishdan tashkil topdi: ma’lumotlar savodxonligi, SI/ML asoslari, 
raqamli kommunikatsiya, kiberxavfsizlik, bulutli texnologiyalar va IoT/teletibbiyot. Tahlil tavsifiy bo‘lib, statistik 
reprezentativlik yoki sabab-oqibat bog‘lanishini isbotlashni ko‘zlamaydi.

T A H L I L  V A   N A T I J A L A R
4.1. Inson kapitaliga investitsiyalar dinamikasi
Analitik qator va prognoz 2020–2026-yillarda barcha uch guruhda o‘sishni ko‘rsatdi. Global o‘rtacha 

ko‘rsatkich 7,1 ming AQSH dollaridan 12,2 ming dollarga, O‘zbekiston bo‘yicha model qiymati 3,2 ming 
dollardan 8,2 ming dollarga, raqamli iqtisodiyot sektori bo‘yicha esa 6,0 ming dollardan 14,9 ming dollarga 
yetishi prognoz qilindi (1-jadval).

1-jadval. Inson kapitaliga investitsiyalar, 2020–2026 (ming AQSH dollari/kishi)
Yil Global o‘rtacha O‘zbekiston (model) Raqamli iqtisodiyot sektori

2020 7,1 3,2 6,0
2021 7,9 3,8 7,1
2022 8,6 4,3 8,3
2023 9,4 5,1 9,6
2024 10,2 6,0 11,0
2025* 11,2 7,0 12,8
2026* 12,2 8,2 14,912

10	  World Health Organization. Patient Safety: Fact Sheet. 2023. Sahifalanmagan elektron manba; foydalanilgan qism: “Key facts” 
(“Asosiy faktlar”), 1–3-bandlar. URL: https://www.who.int/news-room/fact-sheets/detail/patient-safety (murojaat sanasi: 17.08.2026).

11	  O‘zbekiston Respublikasi Prezidentining 2025-yil 19-maydagi PQ–185-son qarori “Sog‘liqni saqlash tizimidagi islohotlarni amalga 
oshirishning qo‘shimcha chora-tadbirlari to‘g‘risida”. Foydalanilgan qism: III–IV bo‘limlar, 9–16-bandlar; 3-ilova. URL: https://lex.uz/
docs/-7538083

12	  Manba: 2020–2024-analitik qatori va CAGR asosida muallif hisob-kitobi.

1-rasm. Inson kapitaliga investitsiyalar dinamikasi (2020–2026)13

2020–2024-bazasida eng yuqori CAGR O‘zbekiston modelida (taxminan 17,0%) va raqamli iqtisodiyot 
sektorida (16,4%) qayd etildi. global o‘rtacha sur’at 9,5 foizni tashkil etdi. Prognozga ko‘ra, 2026-yilda 
O‘zbekiston ko‘rsatkichi global qiymatning 67,2 foiziga yetadi. Demak, quvib yetish tendensiyasi mavjud, biroq 
mutlaq tafovut saqlanib qoladi (2-rasm).

4.2. Raqamli kompetensiyalar profili

2-rasm. Tibbiyot xodimlarining raqamli kompetensiyalari profili (2026-yil prognozi)14

Profil bo‘yicha raqamli ta’lim modeli barcha oltita yo‘nalishda an’anaviy modeldan yuqori natija bergan. Eng 
katta tafovut SI/ML asoslari, bulutli texnologiyalar va IoT/teletibbiyot yo‘nalishlarida kuzatiladi. Bu holat klinik 
fanlarga raqamli modullarni alohida qo‘shimcha sifatida emas, balki fanlararo komponent sifatida integratsiya 

13	  Manba: mualliflik analitik modeli. Uzluksiz chiziq –2020–2024 faktik model qatori, uzlukli chiziq –2025–2026 prognozi.
14	  Manba: mualliflik kompetensiya modeli; 2026-yil qiymatlari prognoz ssenariysini ifodalaydi.

qilish zarurligini ko‘rsatadi.
Natijalar asosida tibbiy inson kapitalining “raqamli kesimi” tushunchasi taklif etiladi. U klinik bilimni 

almashtirmaydi. aksincha, ma’lumotni izlash va baholash, SI chiqishini tekshirish, bemor ma’lumotlarini himoya 
qilish, masofaviy muloqot va raqamli qurilmalardan xavfsiz foydalanish qobiliyatlari orqali klinik kompetensiyani 
kuchaytiradi.

Olingan natijalar inson kapitaliga investitsiyalarni faqat ta’lim xarajatlari yoki diplom darajasi bilan o‘lchash 
yetarli emasligini ko‘rsatadi. Raqamli sog‘liqni saqlash sharoitida investitsiya samarasi xodimning yangi 
texnologiyani o‘zlashtirishi, klinik vaziyatga mos qo‘llashi va xavflarni boshqarishi bilan belgilanadi. Jahon 
iqtisodiy forumining 2023-yilgi bahosida 2027-yilgacha ish o‘rinlarining 23 foizi o‘zgarishi kutilgani malakalarni 
muntazam yangilash zaruratini kuchaytiradi.15

Bemor xavfsizligi nuqtayi nazaridan masala yanada dolzarbdir. JSST ma’lumotlariga ko‘ra, xavfsiz 
bo‘lmagan tibbiy yordam tufayli yiliga 3 milliondan ortiq o‘lim kuzatiladi va zararning katta qismi oldini olish 
mumkin. Shu bois raqamli vositalardan foydalanish bo‘yicha tayyorgarlik texnik ko‘nikma emas, balki sifat va 
xavfsizlikni boshqarishning tarkibiy qismi hisoblanishi kerak.

An’anaviy “vertikal” ta’lim modeli –fundamental fanlar, klinik tayyorgarlik va keyingi ixtisoslashuv ketma-
ketligi –bazaviy kasbiy tayyorgarlik uchun muhimligicha qoladi. Biroq tez yangilanadigan texnologik muhitda 
unga “gorizontal” raqamli qatlam qo‘shilishi zarur: har bir klinik modulda ma’lumotlar savodxonligi, raqamli 
etika, kiberxavfsizlik va SI bilan hamkorlik elementlari takroran va murakkablashib boruvchi tarzda o‘qitilishi 
lozim.

Amaliy jihatdan quyidagi mexanizm taklif etiladi: 1. tibbiyot xodimlarining boshlang‘ich raqamli 
kompetensiyalarini diagnostika qilish. 2. kasbiy rol va ehtiyojga mos mikro-modullarni shakllantirish. 3. 
simulyatsiya va klinik ssenariylar orqali mashq qilish. 4. elektron portfolio va obyektiv mezonlar asosida 
baholash. 5. natijalarni ish jarayonidagi sifat ko‘rsatkichlari bilan bog‘lash. 6. kompetensiya vaznlarini har 
12–18 oyda qayta ko‘rib chiqish.

Tadqiqotning cheklovlari shundan iboratki, grafik ko‘rsatkichlar mualliflik analitik modeliga asoslangan va 
milliy reprezentativ tanlanmani ifodalamaydi. Shuning uchun natijalar yo‘nalish ko‘rsatuvchi xulosalar sifatida 
qabul qilinishi kerak. Keyingi tadqiqotlarda tibbiyot muassasalari kesimida so‘rovnoma, bilim testi va amaliy 
ko‘nikma baholashidan iborat ko‘p markazli empirik tadqiqot o‘tkazish maqsadga muvofiq.

X U L O S A  V A  T A K L I F L A R
Raqamli iqtisodiyot tibbiy inson kapitalining mazmunini kengaytirib, klinik kompetensiyaga ma’lumotlar, 

SI, kiberxavfsizlik, bulutli xizmatlar va teletibbiyot bilan ishlash ko‘nikmalarini qo‘shmoqda. Tahlil raqamli ta’lim 
modeli kompetensiyalar profilini sezilarli darajada kuchaytirishi mumkinligini, investitsiya sur’atlari esa raqamli 
segmentda tezroq o‘sishini ko‘rsatdi.
•	 tibbiy ta’lim standartlariga raqamli kompetensiyalarning minimal va ilg‘or darajalarini kiritish.
•	 har bir klinik fan tarkibiga ma’lumotlar savodxonligi, raqamli etika va SI natijalarini tekshirish bo‘yicha top-

shiriqlarni integratsiya qilish.
•	 uzluksiz kasbiy rivojlanishda mikrosertifikatlar va elektron portfolio tizimini joriy etish.
•	 o‘quv natijalarini bemor xavfsizligi, xizmat sifati va ish jarayoni samaradorligi ko‘rsatkichlari bilan bog‘lash.
•	 raqamli kompetensiyalar indeksini muntazam monitoring qilish va vazn koeffitsientlarini texnologik o‘zgar-

ishlarga muvofiq yangilash.
Snoskalarni rasmiylashtirish izohi: bosma va PDF manbalarda aniq sahifa oralig‘i. sahifalanmagan veb-

manbalarda bo‘lim hamda band. normativ-huquqiy hujjatlarda esa bo‘lim, band va ilova ko‘rsatildi.

